
Alver kommune - Uttale til reguleringsplan for Framo Flatøy AS - 

offentleg ettersyn og høyring  

 

Vi viser til brev frå Alver kommune datert 19.06.2020 angåande høyring og offentleg 

ettersyn av reguleringsplan for Fram Flatøy AS. Vi viser også til vår uttale til varsel om 

oppstart av planarbeidet, datert 21.06.2019. 

 

I vår uttale til oppstart av planarbeidet kravde vi at konsekvensar for fiskeriinteressene 

og korallrevet i området vart gjort greie for, og at det vart presentert avbøtande tiltak for 

å unngå negative konsekvensar for fiskeri og marint biologisk mangfald.  

 

I konsekvensutgreiinga er tiltakets påverknad på gyteområdet, fiskeplass og 

låssettingsplass i Flatøyosen vurdert å medføre ubetydeleg endring, då det ligg utanfor 

influensområdet. Modellering av straumtilhøve indikerer at tiltaket vil medføre liten 

endring og er dermed ikkje vurdert å påverke til dømes gyteområdet for torsk. Vi går ut 

ifrå at korallrevet som vi nemnde i oppstartsvarselet ikkje er vurdert på grunn av at det 

ligg så pass langt vekke frå tiltaksområdet.  

 

Vi meiner konsekvensutgreiinga har gjort grundig greie for fiskeri og marint biologisk 

mangfold i Flatøyosen. Etter vårt syn vil det likevel vere gunstig å bruke siltgardin under 

heile utfyllingsperioden i sjø, ikkje berre i gytetida til torsken. Krav til bruk av siltgardin 

eller andre avbøtande tiltak er beskrive i føresegnene.  

 

Fiskeridirektoratet region Vest har ikkje merknadar til planen slik den ligg føre no.  

 

 

Med helsing 

 

 

Leni Marie Lisæter 

 Adm.eining: Kyst- og havbruksseksjonen i region Vest     

Sakshandsamer: Ina Giil Solheim 

Telefon: 918 88 890 

Vår referanse: 19/7147 

Dykkar referanse: 20/1128 

Dato: 25.08.2020 

 

 

Alver kommune 

seksjonssjef 

 

Ina Giil Solheim 

rådgiver 

Brevet er godkjent elektronisk og vert sendt utan handskriven underskrift. 

Vestland fylkeskommune Postboks 7900 5020 BERGEN 

